
АННОТАЦИЯ 
Замонавий акушерликда кесар кесишнинг аҳамияти ўсишда давом этмоқда. КК 

частотасининг бундай ошиши “домино самараси” га мос тушади, чунки ҳар иккинчи 
бажарилган КК бу ўтказилан кесар кесиш оқибати ҳисобланади. Шу сабабли "операция 
қилинган бачадон" муаммоси мавжудлигича қолмоқда. Абдоминал туғруқлар қатор оғир 
акушерлик асоратлари ва экстрагенитал касалликларда она ва бола учун ижобий натижани 
таъминлаши туфайли барча туғруқ операциялари орасида, ҳақли равишда, муҳим ўрин 
эгаллайди. Аммо ККнинг кўп жиҳатлари ҳал қилинишига қарамасдан, ҳалигача мазкур 
операциянинг сони ортиб бориш муаммоси ва шу туфайли “операция қилинган бачадон” 
муаммоси долзарб бўлиб қолмоқда. 

Калит сўзлар: Кесар кесиш, абдоминал туғруқ, оналар ўлими, перинатал оқибатлар. 

СОВРЕМЕННЫЕ АСПЕКТЫ АБДОМИНАЛЬНОГО РОДОРАЗРЕШЕНИЯ 

(Обзор литературы) 
АННОТАЦИЯ 

Кесарево сечение (КС) являются одним из самых распространенных операций в мире, 
частота которой не имеет тенденции к снижению. Рост частоты кесаревых сечений вызвал 
«эффект домино», когда каждая вторая операция - следствие предыдущей, и в популяции 
растет женщин с рубцом на матке. Абдоминальные роды по праву занимают важное место, 
так как обеспечивают положительный исход как для матери, так и для ребенка при ряде 
тяжелых акушерских осложнений и экстрагенитальных заболеваний. Однако, несмотря на то 

что многие аспекты кесарева сечения решены, проблема увеличения количества этих 
операций и, как следствие, проблема «оперированной матки» остается актуальной. 

Ключевые слова: Кесарево сечение, абдоминальные роды, материнская смертность, 
перинатальные исходы. 

MODERN ASPECTS OF ABDOMINAL DELIVERY 
(Literature review) 

ANNOTATION 
Caesarean section (CS) is one of the most common operations in the world, the frequency of 

which does not tend to decrease. The increase in the frequency of cesarean sections caused a "domino 
effect", when every second operation is a consequence of the previous one, and women with a scar 
on the uterus are growing in the population. Abdominal childbirth rightfully occupies an important 
place, as it provides a positive outcome for both the mother and the child with a number of severe 
obstetric complications and extragenital diseases. However, despite the fact that many aspects of 
cesarean section have been solved, the problem of increasing the number of these operations and, as 
a result, the problem of the "operated uterus" remains relevant. 

Key words: Caesarean section, abdominal delivery, maternal mortality, perinatal outcomes. 
 

Оналар касалланиши ва ўлимининг камайиши ҳамда нохуш перинатал оқибатларнинг 
олдини олишда кесар кесиш операциясининг ўрни бугунги кунгача тиббиётда муҳим 
муаммолардан бири ҳисобланади. Турли мамлакатлар олимларнинг фикрига кўра, абдоминал 
туғруқлар энг кўп тарқалган оператив амалиётлардан бири ҳисобланади. Дунёда ҳар бир 
дақиқада битта кесар кесиш (КК) операцияси ўтказилади. Шу вақт мобайнида 7 та янги 
чақалоқ дунёдан кўз юмади. Ушбу рақамларни солиштирганимизда, кесар кесиш 
операциясининг ҳақиқатдан ҳам ўринли бажарилаётганлигига шубҳа қилиб қоламиз. Чунки 
КК операцияси ҳомиладорликнинг нохуш оқибатларини олдини олиш учун бажарилади! [8, Б. 
563-587; 13, Б. 89-95].  

КК операциясининг частотаси бутун дунёда турлича фарқ қилади. Австрия, Болгария, 
Дания, Норвегия малакатларида ҳамма туғруқларнинг 15%ни ташкил қилади, Бразилия, 
Мексика, Таиланд, Чили давлатларида эса 30%дан зиёд. Доминикан Республикасида, 58% 
чақалоқлар кесар кесиш йўли билан туғилади, Миср касалхоналарда эса, кесар кесиш йўли 
билан туғилиш 63% ташкил қилади. Австралияда абдоминал туғруқ частотаси турли 
касалхоналарда 11,8% дан 47,4% гача етади (11, Б.27-55). Америка Қўшма Штатларида эса 
биринчи бор она бўлаётган аёлларда кесар кесиш йўли билан туғиш 30,8% ни ва такрорий она 
бўлаётган аёлларда эса 11,5% ни ташкил қилади. Россия давлатида КК операцияси йилига 1% 
ошади. 1995 йилда Россияда КК 10,1% ни ташкил қилган бўлса, 2014 йилга келиб, 26,4% ни, 
2017 йилда 29,3%ни ташкил қилган.  

Ўзбекистонда кесар кесиш частотасининг кўпайиш тенденцияси кузатилмоқда. Сўнгги 
10-15 йил ичида ушбу операция частотаси икки баравар кўпайди ва Республика 
Ихтисослаштирилган Акушерлик ва Гинекология Илмий Амалий Тиббиёт маркази ва 
Республика Перинатал Маркази статистика бўлими берган маълумотларга кўра, 2017 йилда бу 
кўрсатгич 18% ни ташкил этди, баъзи муассасаларда 35-40% га ҳам етади [13, Б. 89-95]. Аммо 
кесар кесиш тўғрисида қарор қабул қилганда, қарши кўрсатмаларни ҳисобга олиш лозим. 
Маълумки, абдоминал туғиш пайтида оналарда асоратлар хавфи 10 баравар ёки ундан кўпроқ, 
ҳамда оналар ўлими хавфи икки баравар кўпаяди [9, Б. 16-20; 12, Б. 82-84]. 

КК частотасининг бундай суръатларда ошиши шифокорларнинг перинатал 
йўқотишларни камайтириш билан боғлашади. Ҳамма вақт ҳам ушбу рақамлар, нисбатлар бир 

бирига мос бўладими? Ушбу саволлар ҳали ўз ечимини топмаган. КК частотасининг бундай 
ошиши “домино самараси” га мос тушади, чунки ҳар иккинчи бажарилган КК бу ўтказилан 
кеса кесиш оқибати ҳисобланади [9, Б. 16-20; 12, Б. 82-84].  

Табиий туғруқларни кесар кесиш амалиётига алмашинуви фақат битта ҳолатда- она ва 
бола саломатлигини сақлашда бажарилиши мумкин. Агар бунинг олди олинмаса, оналар ва 
перинатал касалланиш ва ўлим рақамлари ошса, биз нотўғри акушерлик тактика олиб борган 
бўламиз.  

Шуни инобатга олиш керакки, КК амалиёти туғруқ усуллари орасида туғруқ 
фаолиятининг узоқ муддат стимуляцияси, туғруқ травмалари, чақалоқларда неврологик 
асоратларни олдини оладиган усул ҳисобланади. 

2014 йил 8-9 октябрьда Женевада (Швейцария) ўтказилган БЖССТ нинг хулосасига 
кўра, кесар кесиш учун идеал хавфсиз кўрсаткич бажариш частотаси 10-15% эканлигини 
таъкидлаган эди, ушбу рақамларнинг ошиши перинал оқибатлар яхшиланишига олиб 
келинмайди [1, Б. 93-101; 8, Б. 563-587].  

КК частотасининг жуда паст ва жуда баланд кўрсаткичлари ҳам бир хилда яхши эмас. 
Паст кўрсаткичларда чақалоқларда бош мия ичи қон қуйилишлари, асфиксия, мекониал 
аспирация синдроми кўпаяди. Юқори кўрсаткичларда эса, перинатал ўлим кўрсаткичи ҳамда 
интра ва пост операцион асоратлар камаймайди [3, Б. 551-555; 8, Б. 563-587; 13, Б. 89-95].  

Юқоридагиларга хулоса қилиб, шуни айтиш мумкинки, кўпинча керак бўлмаганда 
операция бажарилади. Демак, перинатал хавф юқори бўлган аёлларга операция бажарилмаган, 
уларнинг фарзандлари туғруқ травмасини олишган ёки нобуд бўлган, операция қилинган 
аёллар эса ўзлари туға олишган. Шифокорлар ҳаракатининг агрессивлиги- ¼ аёлларда 
бажарилган КК нотўғри бажарилагн, деб таъкидлаш мумкин, 15% да бажарилиши керак 
бўлган операцияга шифокорларнинг қўли етмаган.  

КК операциясининг оптимал частотаси халқаро форумлар, акушер-гинекологларнинг 
энг дискуссион масалаларидан бири ҳисобланади. 2006 йилда ўтказилган FIGO нинг XVIII 
Бутун жаҳон конгрессида биринчи туғувчи аёлларда кесар кесишни максимал даражада 
камайтириш ҳақида батафсил тўхталиб ўтилган эди. Бунинг учун операцияга кўрсатмаларга 
қатъиян амал қилиш ва уғруқ усулини аёлнинг ўзи билан ҳам муҳокамага қўйиш тавсия 
этилган эди [8, Б. 563-587; 16, Б.1-8].  

2003 йилда Сантъягода ўтказилган акушер гинекологларнинг XVI Бутун жаҳон 
конгрессида кесар кесишга фақатгина иккита маъруза ажратилган: “Нима учун биз кам КК 
ўтказишимиз керак?” ва “Нима учун биз кўп КК ўтказишимиз керак?”. Ушбу маърузаларнинг 
муҳокамаси натижасида қуйидаги хулосага келинди: кесар кесишга бўлган кўрсатмалар 
перинатал касалланиш ва ўлимини камайтиргандагина, кенгайиши мумкин, деб айтилди. 
ЖССТ бош департаментининг репродуктив саломатликни муҳофаза қилиш бўлими бошлиғи 
Марлин Теммерманнинг фикрига кўра, “... кесар кесиш операциясини бажаришда бирор хил 
рақамли кўрсаткичларга қараб эмас, балки бажарилиш зарур ҳолатдагина ўтказиш лозим”. 
2015 йилдаги ЖССТ нинг “Кесар кесиш операцияси бўйича тавсиялари” да абдоминал 
туғруқни фақатгина тиббий кўрсатмалар бўлганда бажариш керак деб айтилди [2, Б. 129-138; 
7, Б. 135-142].  

Ҳомиладорликни оператив амалиёт орқали тугатиш учун бир қанча сабаблар мавжуд. 
Булардан биттаси- ҳомила интранатал зарарланишининг гипердиагностикасир. Бугунги кунда 
тиббиётнинг ривожланиши, кардиомониторинг, УТТ, допплерографиянинг қўлланилиши ва 
ҳамма вақт ҳам тўғри талқин қилинмаслиги, ушбу амалиётнинг ошишига ҳам сабаб бўлмоқда. 
Баъзи бир тадқиқотчиларнинг фикрига кўра, ҳомила юрак уришининг бевосита мониторинги, 
аускультациядан устунлиги йўқ. 

Кесар кесиш операциясининг хавфлари.  
Табиий туғруқ йўллари орқали туғруқларни олиб борганда, оналар касалланиши ва 

ўлиш ҳолатлари, туғруқдан кейинги септик асоратлар, стационарда қолиш муддати кесар 
кесиш ўтказган аёлларга нисбатан камроқ учрайди.  

Кесар кесиш операциясига она бола учун интраоперацион асоратлардан тортиб, узоқ 
постоперацион хавфлар ҳам учрайди. Жарроҳлик амалиёти вақтида анестезиологик асоратлар, 
ичаклар ва сийдик пуфаги шикастланиши, септик ва тромбоэмболик асоратлар хос.  

Люси Льюис маълумотларига кўра, фақатгина 38% ҳолатда кесар кесиш операциясидан 
кейин аёллар ўз чақалоқлари билан мунтазам бирга бўлишади, швед муаллифи Боэл 
Никлассон фикрига кўра эса, абдоминал туғруқлардан кейин аёлларнинг ҳаёт сифати 
даражаси анча пасаяди: операциядан кейин 3;6 ва 12 ойдан кейин 40;27 ва 22% аёллар чандиқ 
соҳасида оғриқ ҳис қилишади [8, Б. 563-587]. 

Оналар ўлими структурасида тўртинчи ўринда турувчи септик касалликлар кесар 
кесиш операциясидан кейин табиий туғруқ йўллари орқали туққан аёлларга нисбатан 5-6 
марта зиёд учрайди [9, Б. 16-20].  

Кесар кесиш операциясини ўтказган аёлларда кейинги ҳомиладорлик вақтида 
йўлдошнинг олдинда жойлашуви, нотўғри бирикиши, ҳомиланинг чандиқ соҳасида 
жойлашуви каби асоратлар учрайди.  

Яна битта муаммолардан бири- операция қилинган аёллар сонининг ошиши бўлиб, 
улар кейинги кесар кесишга кўпинча кўрсатма бўлиб ҳисобланади.  

Юқорида кўрсатилган асоратлар муаммога социал томондан ёндашишга замин яратади.  
Кесар кесишга кўрсатмалар. 
1990 йилга қадар кесар кесишга бўлган абсолют кўрсатмалар нисбий кўрсатмалардан 

устунлик қилган. Уларга клиник тор чаноқ, оғир преэклампсия, йўлдошнинг олдинда 
жойлашуви, ҳомиланинг нотўғри жойлашувилар мисол бўлган [8, Б. 563-587]. 

Офтальмология соҳасининг ривожланиши, кўз тўр пардасининг лазерли коагуляцияси 
кесар кесиш амалиётига бўлган кўрсатмаларнинг кенгайишига олиб келди.  

Ҳозирги кунда ЭКУ муолажасининг кенг тарқалганлиги ҳам кесар кесишга бўлган 
кўрсатмалар ошишига сабаб бўлди. 

Нисбий кўрсатмаларнинг йиғиндисидан кейин ҳам абдоминал туғруқлар сони 
оширилди. 

Ёши катта биринчи туғувчи аёлларда кўпинча кесар кесиш амалиёти бажарилади, 
уларда яна соматик патологиянинг мавжудлиги ҳам яққол кўзга кўринади. 

ОИВ инфекцияси, вирусли гепатитлар ҳам абдоминал туғруқлар частотасининг 
кўпайишига олиб келди.  

Пандемия шароитида гестацион тана вазнининг ошиши, йирик ҳомила ҳам кесар кесиш 
операциясига кўрсатма бўлиб ҳисобланади.  

Бундан ташқари, кесар кесиш операциясига қуйидаги кўрсатмалар мавжуд: [8, Б. 563-
587] 
1. Плацентациянинг бузилиши (йўлдошнинг олдинда жойлашуви) 
2. Бачадон деворларининг ўзгаришлари: 
Бачадондаги чандиқнинг носозлиги; анамнезида 2 та ва ундан зиёд кесар кесишнинг 

мавжудлиги; катта тугунли миома, тугунлар некрози, миоматоз тугуннинг бачадон 
бўйнида жойлашуви; 

3. Туғилаётган ҳомилага тўсқинлик: 
Туғруқ йўлларидаги тўсқинлик, чаноқ сон бўғими туғма чиқиши ва анкилози, биринчи 

туғувчи аёлда йирик ҳомила (4500 г ва ундан катта), қин ва бачадон бўйнидаги чандиқли 
торайишлар, симфиизит, бачадон бўйни, қиндаги пластик операциялар, сийдик ва ичак 
оқмалари, анамнезида оралиқнинг 3 даражали йиртилиши. 

4. Ҳомиланинг нотўғри жойлашуви ва ётиши: ҳомила ўлчови 3600-3800 г дан катта 
бўлган ҳомиланинг чаноқ билан келиши, эгиз ҳомиладорлик, туташган ҳомила, монохориал 
ва моноамниотик эгиз ҳомила, ҳомиланинг кўндаланг ётиши. 

5. Соматик касалликлар: онкологик касалликлар, юқори даражадаги миопия, ўткир 
генитал герпес, экстрагенитал касалликларнинг қўзиш даври, анамнезида буйрак 
трансплантацияси, юрак сунъий клапани. 

6. Ҳомила ҳолати: сурункали гипоксия, ҳомила ўсишининг орқада қолишининг 1 
ва 2 даражаси, олдинги туғруқ асорати натижасида боланинг ўлими ёки ногиронлиги, ҳомила 
ривожланиш нуқсонлари (гастрошизис, катта ўлчамдаги тератомалар, осфалоцеле). 

7. ЭКУ. 
Ҳомиладорлик вақтида шошилинч кесар кесишга кўрсатмалар: 

Қон кетиш билан кечадиган йўлдошнинг нотўғри жойлашуви, нормал жойлашган 
йўлдошнинг муддатидан олдин кўчиши, бачадон ёрилишининг хавфи, бачадон ёрилиши 
бошланиши ва ёрилиши, ҳомила гипоксияси, оғир даражадаги преэклампсия ва эклампсия, 
ҳомила тирик бўлганда аёл агоник ҳолати ёки тўсатдан ўлиши.  

Туғруқ вақтида ҳам кесар кесишга кўрсатма бўлиб, ҳомиладорлик вақтидаги 
кўрсатмалар ва қуйидагилар ҳисобланади: даволаш самара бермаган туғруқ фаолияти 
бузилишлари, клиник тор чаноқ, ҳомланинг нотўғри жойлашуви, киндик тизимчасининг 
тушиши, қоғоноқ пуфагининг муддатидан олдин ёрилишида туғруқ индукцияси ёрдам 
бермаса [6, Б. 20-25; 8, Б. 563-587]. 

Абдоминал туғруқни бундан ташқари комбинациялашган кўрсатмалар бўлганда ҳам 
бажариш тавсия этилади. Аммо перинатал хавф ҳар доим инобатга олиниши керак. 

Хулоса қилиб шуни айтиш мумкинки, КК сонининг ошиши интра- ва постоперацион 
асоратлар ривожланиш хавфини анчагина оширади, бу эса кейинчалик репродуктив 
функциянинг тикланишига салбий таъсир кўрсатиши мумкин. Шунинг учун шифокор 
операциянинг бажарилишини, операциядан кейинги даврнинг олиб борилишини муайян 
акушерлик вазияти билан чегараланмасдан, аёлнинг генератив ва репродуктив функциясини 
сақлаш жиҳатидан қараб чиқиши лозим. Бироқ, ҳозирги вақтда кесар кесиш ўтказган аёлларда 
репродуктив тизим аъзоларининг хусусиятлари билан боғлиқ бир қатор ҳал этилмаган 
масалалар қолмоқда. 

Шундай қилиб, оператив туғруқнинг эффектив мезони ёки оптимал частотаси бугунги 
кунда мавжуд эмас.  

